TEEMA-AARHKE

Sersamisk

Lihke fuelhkine arrodh

Raallah jih veanhtadimmieh

Demenseevtiedimmie daamtaj stoerre jarkelimmieh
kreava, jih saejhta jarkelimmieh vedtedh gaskem almetje
demensine, lihkemes fuelhkie, fuelhkie, voelph jih
viermieh. Goh lihke fuelhkie dellie dadjroe almetje
demensine ahkedh vielie viehkiem jih daarjoem
daarpesje. Demenseevtiedimmien aalkoelisnie daamtaj
jijnje juerie jih baasarimmieh sjugniesuvvieh gaajhkesi
luvnie.

Sajhta stoerre jeerehtsh arrodh guktie lihke fuelhkie dam
daajroe, jth jeerehte mejtie lea paarrebielie, maana,
aerpene jallh jeatjah lihke ektiedimmiem almetjasse
demensine atna. [ijnje aaj jearohke man lihke tsiehkiem
almetjasse demensine dtneme jih guktie tsiehkie lea. [j
leah aelhkie raallide fuelhkesne jih veanhtadimmide
sinszetnan jeatjahtehtedh, jih naakenh maehtieh daajredh
demense akten lihke almetjen luvnie jearsoesvoetem jijtse
jieliedisnie jeatjahtahta. Dagke almetje mij demensem
aadtjeme, lea dihte mij jearsoesvoetem vadteme jih
daarjojne orreme mubpide fuelhkesne.

Aarkebiejjiem haalvedh

Aarkebiejjiem haalvedh goh lihke fuelhkie lea maehtedh
jarkelimmieh darjodh jih jadhkesjidh, dovne domtesi
bijre jih praktihkeles darjomesi bijre. Krievenassh
biejesuvvieh daeriesmoerh aarkebiejjien loetedh jih
guhkiebasse soejkesjidh. Seamma tijjen prydvoe
ektiedimmiem almetjasse demensine gorredidh
bodremeslaakan. Gellie lihke fuelhkielihtsegh
soptsestieh dej lea nuekie «biejjeste beajjan jieledh» jih
eah nahkesjh gaajhkh tjoeperdimmieh jih baetijen
aejkien dderiesmoerh majhtelidh seamma tijjen. Daate
maahta nuhteligs haalvemevuekie arrodh juktie biejjien
haestemh aajsodh.

Kultuvrh jih aerpievuekieh

Aktene fuelhkesne joekehts fuelhkielihtsegh maehtieh
joekehtslaakan reageeredh, jih eah gaajhkesh daarpesjh
siemes arrodh man itjmies tsiehkie lea, jih mij daerpies
darjodh. Ovmessie aerpievuekieh jith vaanoeh
gaavnesieh guktie daeriesmoeri bijre soptsestieh dovne
fuelhkesne jih fuelhkien alkolen. Maahta negatijve
vuajnoeh jih tabuvh demensen bijre arrodh. Fuelhkine
gusnie hokselaavenjassh dajvahkommes privaate
diedtine vuajnalgieh, lihke fuelhkie maahta lissie
guhkiem vuertedh avtelen viehkien bijre birrie
byogkelesvoeteste.

Hokse jih baahke jih geerve vaajmoe

Goh lihke fuelhkie lea siejhme damtedh ij nahkesjh
geennah gaajhkh laavenjassh jth veanhtadimmieh.
dagkeres tsiehkesne mij daamtaj maam akt kreava maam
ih leah vaane gietedidh jallh misse ih leah ry6jredamme.

Akte boelhke maam maahta dadjredh goh lissie geerve
lea gosse almetje demensine tjuara sov hiejmeste
juhtedh skiemtjehiejmese. Lihke fuelhkie daamtaj dovne
sarkoem jih sdemiesmearan aaj aevhkieh damta, jih
maahta geerve vaajmoem aadtjodh. Dellie maahta

lea aaj maam akt dehtie diedteste almetjen avteste,
faagealmetjidie laehpedh. [j leah seamma goh datne leah
orrijamme almetjem demensine pryojjadidh.

Ohtselimmie jih sarkoe

Gellie lihke fuelhkielihtsegh soptsestieh sijjieh ddajroeh
almetjem demensine dassedh «annetji annetji». Daate
saarhts sarkoe gohtjesavva vuertemesarkoe jih dellie
vissjh. Daate sarkoe gellie ektievaehtah atna
teehpemereaksjovnigujmie jaememen maenngan.

Lissine jijtse sarkose lihke fuelhkie aaj daamtaj
sarkoereaksjovnh daajroeh almetjen luvnie demensine.
Joekoen badktjehke dam vuejnedh. Domtesidie stoerre
haesteme jarkelimmieh jih teehpemem dadjredh bielelen
baasaridh jallh ij buektehth maam darjodh. Sarkoen bijre
soptsestidh maam daajroe, lea vihkele jeenjesidie.
Soptsesth fuelhkine jallh voelpigujmie, jallh birrh
profesjonelle viehkien bijre.

Jijtsehokse

Lihke fuelhkie 4adtje daamtaj govledh: «Datne tjoerh
maahta hijven arrodh, men raerieh man akt bijre maam
byoroe darjodh, maehtieh sdemies aejkien lissie
maajsojne sjidtedh. Maahta dam dadjredh goh akte vihth
laavenjasse maam ij buektehth. Jalhts maahta geerve
arrodh prioriteeredh, dellie vihkele jijtsetijjem utnedh.
Mij dutnjien aavoem jih slaajperdimmiem vadta? Mah
voelph gaavnedidh, saavredh jallh ajve annetji oktegh
tjahkasjidh? Astedh oktegimse arrodh jih hijven vaanoeh
tjdadtjoehtidh leah vihkele juktie jijtse healsoem
gorredidh, jih dihte maahta vieksiesvoetem vedtedh
hoksetsiehkesne jih lihke fuelhkie-raallesne.



Lihke fuelhkine arrodh

Raehpasvoete

Mijjieh haestemh joekehtslakaan haalvebe. Dan avteste ij
leah ajve akte «reaktoe» reaksjovnevuekie, jallh ajve
akte «bihkedasse» mij gaajhkesidie sjeahta. Jeenjesh leah
dadjrehtamme hijven viehkie maahta arrodh
naakenigujmie tsiehkien bijre soptsestidh. Daate maahta
aaj viehkine arrodh laavenjassh jih veanhtadimmieh
veesmedh.

Demenseevtiedimmie gellie haestemh vadta demente
almetjasse, lihke fualhkan jih byjreskidie. Raehpas
arrodh diagnovsen bijre maahta viehkiehtidh daerpies
viehkiem dadtjodh jih ddarjoem mubpijste daastodh.

Viehkie fuelhkeste jih voelpijste

Datne goh lihke fuelhkie maahtah naakenem
daarpesjidh mij datnem viehkehte jih baaja datnem frijje
vaeltedh. Nuhteligs ussjedidh gie fuelhkesne jih
viermesne maahta viehkine darrodh. Dah leah dagke
jarkelimmiej bijjeli onterdamme demente almetjen
luvnie. Jis datne rahpas jth mubpide soptsesth aareh
skiemtjelassesne, dellie aelhkebe dejtie sjaedta viehkine
jih ddarjoehtaejjine arrodh. Dah maehtieh vihkeles
daarjoehtaejjine arrodh jih viehkiehtidh guktie almetje
demensine jih datne goh lihke fuelhkie maehtieh
ektievoetem jih darjomh tjaadtjoehtidh.

Arroeh tjielke jis viehkien bijre birrh fuelhkeste,
voelpijste jih dahpetjijstie. Sdajhtoe dah tuhtjieh geerve
daejredh maam maehtieh darjodh juktie viehkiehtidh. Jis
datne leestoem darjoeh tjielke laavenjassigujmie, dellie
aelhkebe dejtie sjaedta viehkine arrodh.

Dienesjh jih faalenassh

Jalhts ij leah dagke sjyohtehke bydgkeles dienesjigujmie
jih faalenassigujmie aalkoelisnie, saejhta daerpies
sjidtedh gosse skiemtjelasse evtiesdvva. Tjielte maahta
dijjese bijjieguvviem dienesji jih faalenassi bijjeli
vedtedh mah gadvnesieh. Sjyohtehke faalenassh
maehtieh arrodh darjomefaalenassh biejjege, dienesjh
hiejmesne, viehkieviesehtimmie, viesehtimmie denehks
bodtem, daarjoehtaejja jih bievnese- jih
daarjoefaalenasse.

Jeenjesh maehtieh daarjoem gaavnedh mubpieh
gaavnedidh mah leah plearoeh tsiehkesne juktie
daajrehtimmieh jih sarkoem juekedh, jih sinsitniem
daarjoehtidh aarkebiejjien. Dovne healsoe- jih
hoksedienesijh jih jijtjevyljehke organisasjovnh
faalenassh vedtieh, goh lihkefuelhkieskuvlh jih

soptsestallemedaehkieh.

Laavenjostoe lihke fuelhkien jih barkiji gaskem
viehkieabparaatesne

Lihke laavenjostoe lihke fuelhkien jih barkiji gaskem
viehkieabparaatesne lea vihkele dovne dienesjinie
hiejmesne jih institusjovnehoksesne. Nuhteligs bievnesh
sinsitnine juekedh, tjielkestidh maam dijjieh sinsitneste
veanhtadidie jih guktie dijjiech maehtede laavenjostedh
ihke almetje demensine maahta dan hijven utnedh goh
gaarede.

Goh lihke fuelhkie maahtah viehkiehtidh guktie barkijh
viehkieabparaatesne daajroem dadtjoeh vaanoej,
aerpievuekiej jth aarvoej bijre mejtie demente almetje
atna. Daajrehtimmieh vuesiehtieh gosse almetjh
demensinie jih datne goh lihke fuelhkie gorresuvvieh
healsoebarkijijstie mah goerkesem vuesiehtieh, hoksese
sjiehteledtieh fiereguhten almetjasse, daajroem utnieh
fiereguhten kultuvren jih gielen bijre jih
toelhkedienesjem nuhtjieh gosse daerpies, dellie
aelhkebe dutnjien goh lihke fuelhkie jearsoesvoetem
damtedh. Raehpas dialoge jih vihties govlehtzjja
viehkieabparaatesne stoerre aarvoem utnieh lihke
fualhkan.

